
अतारांकित प्रश्न संख्या 1901

29 अगस्त, 2012 को उत्तर के लिए


 यूआरसी के कर्मचारियों का वेतन पुनरीक्षण

1901.
 श्री वीर सिंह : 

 क्या रक्षा मंत्री यह बताने की कृपा करेंगे कि : 

(क)
क्या सरकार देश में यूनिट संचालित कैंटीन (यूआरसी) कर्मचारियों के वेतन का छठे केन्द्रीय वेतन आयोग (सीपीसी) की सिफारिशों के अनुसार पुनरीक्षण करने पर विचार कर रही है ;

(ख)
यदि हां, तो  तत्संबंधी ब्यौरा क्या  है ; 

(ग)
यदि नहीं, तो इसके क्या कारण  हैं ; और 
(घ)
यूनिट संचालित कैंटीन कर्मचारियों के वेतन को छठे केन्द्रीय वेतन आयोग की सिफारिशों के अनुसार कब तक बढ़ा दिया जाएगा ?

उत्तर
रक्षा  मंत्री ( श्री ए. के. अन्टनी )

(क)
जी,  नहीं ।

(ख)
प्रश्न नहीं उठता ।
(ग) और (घ)
यूनिट संचालित कैंटीनों के कर्मचारी यूनिट संचालित कैंटीनों के सिविलयन कर्मचारियों की सेवाओं की शर्तों और निबंधनों को विनियमित करने वाले नियमों के अनुसार भुगतान प्राप्त कर रहे हैं जो सेना मुख्यालय द्वारा अप्रैल, 2003 में जारी किए गए थे । ये नियम भारत सरकार बनाम एम. असलम तथा अन्य के मामले में माननीय उच्चतम न्यायालय के दिनांक 4 जनवरी, 2001 के निदेशों के अनुसार बनाए गए थे । 


माननीय उच्चतम न्यायालय ने आर. आर. पिल्लई बनाम कमांडिंग अफसर मुख्यालय एसएसी (यू) के मामले में अपने 28.4.2009 के आदेश में यह  निर्णय दिया कि यूनिट संचालित कैंटीन के कर्मचारी, सरकारी कर्मचारी नहीं हैं । अतः छठे वेतन आयोग के लाभ उनके लिए  लागू नहीं होते । तथापि, यूनिट संचालित कैंटीन के कर्मचारियों के मूल वेतन को 1.2.2009 से 50% और 1.12.2009 से और 15% बढ़ाया गया था ।
******
